
	1
	ՀՀ ֆինանսների նախարարություն                    

	1. Նախագծի փաթեթը չի պարունակում հիմնավորումներ՝ 
	- գնման ընթացակարգերը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ, նկատի ունենալով, որ դրանք չսահմանելու պարագայում ընթացակարգերը կկազմակերպվեն էլեկտրոնային գնումների համակարգի միջոցով, ինչի արդյունքում դրանց մասնակցելու հնարավորություն կունենա ցանկացած մասնակից. 
- ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 71-րդ կետի 1-ին ենթակետի նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը: 




2. Նախագծին կից ներկայացված հաշվարկ-հիմնավորումների համաձայն՝ նախագծանախահաշվային աշխատանքների արժեքի որոշման բանաձևում ընդհանուր շինարարական աշխատանքների արժեքի՝ 700.0 մլն դրամի (բնակելի տների շինարարություն՝ 325.0 մլն դրամ, փողոցային ցացի շինաշխատանքներ՝ 120.0 մլն դրամ և արտաքին ինժեներական ցանցերի արժեքը՝ 255.0 մլն դրամ) նկատմամբ, որպես հիմնական նախագծային աշխատանքների նորմատիվ 2.0%-ի փոխարեն կիրառվել է 2.5%, որ հիմնավորման ահրաժեշտություն ունի (ՀՀ քաղաաշինության նախարարի 15.02.2008թ-ի N 19-Ն հրամանով հաստատված կարգի N 8 աղյուսակի 8-րդ տող, Հավելված Ա, Աղյուսակ Ա 1-ի 1.6 կետ):  Հիմնավորման անհրաժեշտություն ունի նաև աշխատանքների տեխնիկական հսկողության աժեքի հաշվարկում 1.3 %-ի փոխարեն 2%-ի կիրառումը (ՀՀ կառավարության  23.06.2011թ-ի N 879-Ն որոշման 32.2 կետ): 
Բաց այդ, նույն հիմնավորման համաձայն՝ նախագծանախահաշվային փաստաթղթերի փորձաքննության իրականացումը նախատեսվում է իրականացնել նախագծային աշխատանքներ իրականացնող կազմակերպությունը: Մինչդեռ ՀՀ կառավարության 19.03.2015թ-ի N 596-Ն որոշման N 2 հավելվածով հաստատված կարգի 6-րդ կետը սահմանում է, որ «Քաղաքաշինական փաստաթղթերի մշակմանը մասնակցած նախագծային կազմակերպությունները կամ անձինք չեն կարող կատարել կամ ներգրավվել իրենց կողմից մշակված նախագծերի փորձաքննության աշխատանքներում:»:
	

Ընդունվել է








Ընդունվել է ի գիտություն
Ընդունվել է մասնակի









Ընդունվել է
















Չի ընդունվել



	


Հիմնավորումը լրամշակվել է









Որոշման նախագծում կատարվել է համապատասխան փոփոխություն՝ ավելացվել է «կանխավճարի» բառը:
Ռիսկերը նվազեցնելու համար պահանջվելու է պայմանագրի ապահովում:


Կատարվել է համապատասխան ճշգրտում:



















Հրատապությունից ելնելով փորձաքննության համար առանձին գնման գործընթացի կազմակերպում չի նախատեսվում: Փորձաքննությունն իրականացվելու է այլ ընկերության կողմից՝ նախագծողի պատվիրատվությամբ:




 

	
	
	3. Նախագծով առաջարկվում է միջոցները նախատեսել ՀՀ քաղաքաշինության կոմիտեի «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի նոր՝ «31002. Քաղաքաշինության բնագավառում պետական ծրագրերի իրականացման ապահովում» միջոցառման ներքո, 06 բաժնի, 02 խմբի, 01 դասի բյուջետային ծախսերի գործառական դասակարգմամբ:
Այս կապակցությամբ առաջարկում ենք. Նախագծի հավելվածներում՝
· միջոցառման «31002» դասիչը փոխարինել «21001»-ով՝ համապատասխանաբար փոխելով տեսակը, նկատի ունենալով, որ «31…» դասիչներով միջոցառումները դասակարգվում են որպես հանրային սեփականության կառավարման միջոցառումներ և դրանց տեսակը պետական մարմինների կողմից օգտագործվող ոչ ֆինանսական ակտիվների հետ գործառնություններն են, իսկ «21…»-ով սկսվողները՝ որպես կապիտալ միջոցառումներ, որոնց տեսակը հանրության կողմից անմիջականորեն օգտագործվող ակտիվների հետ կապված միջոցառումներն են, 
· միջոցառումը արտացոլել բյուջետային ծախսերի գործառական դասակարգման 06 բաժնի, 01 խմբի, 01 դասի ներքո, հիմք ընդունելով ՀՀ ֆինանսների և էկոնոմիկայի նախարարի 09.01.2007թ-ի N 5-Ն հրամանի N 22 հավելվածը:

	Ընդունվել է












	Նախագծի հավելվածում կատարվել է համապատասխան փոփոխություն



















	
	
	4. Առաջարկում ենք Նախագծի NN 6 և 7 հավելվածներում «1103» ծրագրի արդյունքային չափորոշիչների «Մշակվող նորմատիվատեխնիկական փաստաթղթերի թիվ, հատ» բառերը փոխարինել «Մշակվող նախագծանախահաշվային փաստաթղթերի թիվ, հատ» բառերով:
	Ընդունվել է
	Նախագծի հավելվածներում կատարվել է համապատասխան փոփոխություն


	
	
	5. Նախագծի N 8 հավելվածում անհրաժեշտ է՝
- հրատապության հիմքով ձեռքբերվող գնման առարկաների տողերում «Գնման ձևը» սյունակում նշել «ՀՄԱ»:

- որպես առանձին գնման առարկա ներառել փորձաքննության ծառայությունները:
Միաժամանակ, հնարավոր տարընթերցումից խուսափելու նպատակով առաջարկում ենք հստակեցնել Նախագծի 4-րդ կետում նշված՝ ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 32-րդ կետի 9-րդ ենթակետին վերաբերող կարգավորումը:

	Ընդունվել է մասնակի
	Նախագծի հավելվածում կատարվել է համապատասխան փոփոխություն

Հրատապությունից ելնելով փորձաքննության համար առանձին գնման գործընթացի կազմակերպում չի նախատեսվում: Փորձաքննությունն իրականացվելու է այլ ընկերության կողմից՝ նախագծողի պատվիրատվությամբ:


	2.
	ՀՀ
տարածքային կառավարման և
ենթակառուցվածքների նախարարություն
	«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություն, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, Հայաստանի Հանրապետության քաղաքաշինության կոմիտեին գումար  հատկացնելու մասին»   Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն իր իրավասության սահմաններում առաջարկություններ չունի։

	Ընդունվել է ի գիտություն
	

	3.
	ՀՀ Սյունիքի մարզպետարան
	ՀՀ Սյունիքի մարզպետարանում քննարկվել է «ՀՀ 2021 թվականի պետական բյուջեի մասին» ՀՀ օրենքում վերաբաշխում և լրացումներ, ՀՀ կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու, ՀՀ քաղաքաշինության կոմիտեին գումար հատկացնելու մասին  ՀՀ կառավարության որոշման նախագիծը և արժանացել հավանության:

